
LASARTE-ORIA

O S T I R A L A

a
Kulturetxeko kafetegiko kontzertuak
kudeatzen jarraituko du Xpression-ek 
Lasarte-Oriako Udaleko Gaz-
teria eta Festetako sailak eta
Xpression kultur elkarteak
hitzarmena berritu zuten atzo.
Ana Urchueguia alkateak eta
Xpression kultur elkarteko
Jokin Telleriak  2010. urterako
hitzarmena sinatu zuten.

Honen bidez, hurrengo
urtean zehar Manuel Lekuona
Kulturetxeko kafetegian 13
emanaldi antolatzeko konpro-
mezua hartu du kultur elkar-
teak. Gainera, berrikuntzak
egongo direla aurreratu zuen
Jokinek, “aurten arte eszenikoa
ere egongo dira, bakarrizketak
eta kafe antzerkia.” 

Ohikoa den bezala ema-
naldiak ostiraletan izango dira,
hamabost egunero 20:00etan,
eta lehen hitzordua urtarrilaren
22an izango da. 

Kontzertua
Baina hurrengo urteko hitzar-
mena indarrean egon baino

lehen, Xpressionek gaur bertan
urteko azken emanaldia anto-
latuko du kulturetxeko kafete-
gian 20:00etan.

Fusionk!!! taldearen indie
elektro countrya entzuteko
aukera izango dute bertara
hurbiltzen diren herritarrek.

Kafetegia ustiatu 
Honetaz gain, Gazteria eta
Festetako sailak udalerriko
irabazi asmorik gabeko GKE,
entitate eta taldeei  Xpression
zirkuituko kontzertuetan kul-
tur etxeko kafetegiko zerbi-
tzua haien gain hartzearen
eskaintza mantentzen du. 

Era honetara, udalerriko
agente ezberdinak Gazteria
sailaren ekintzetan inplikatze-
ko lanari jarraipena ematen
dio eta, aldi berean, hauen
kausan laguntzen die. Izan
ere, ekimen honen bidez,
kafetegiko zerbitzuarekin lor-
tzen den diru sarrera taldeak

duen helburuan laguntzeko
izango da. 

Kafetegiko zerbitzua har-
tzeko eskaera instantzia bat
beteta egin behar da Udaletxe-
ko Erregistroan. Egunen bana-
keta jasotzen diren eskaeren

arabera egingo da. 
Azken kontzertuetan

Lasarte-Usurbil Institutuko
ikasleak izan dira arduradun
eta datorren urterako udalerri-
ko GKE baten eskaera ere
badago. •

AISIALDIA/ 3

Amaraun
Ludotekan
jostailu mailegua
egongo da

GIZARTEA/ 3

Musika klasikoaz
gozatzeko
aukerak asteburu
honetan

KIROLA/ 6

Ostadarren
bazkide kanpaina
abian da

Atez ateko
bilketaren alde 

www.txintxarri.info

Sukaldaritza
jardunaldiak

Hurrengo astean, astele-
henetik ostiralera
19:00etan kulturetxeko
hitzaldi aretoan, Inguru-
mena, Kontsumo, Mer-
kataritza eta Osasun
sailak Eguberrietako
sukaldaritza errazeko
jardunaldiak antolatu
ditu. Datozen egun bere-
zientzat ideiak lortzeko
hitzordu aproposa. /4

Udalak eta Xpression-ek 2010. urterako hitzarmena sinatu zuten atzo.

Herritar talde bat bildu zen lehengo ostiralean, Udal Gobernuak Batzarrean eman zuen hitza bete dezan eskatzeko.

Lasarte-Oria Bizirik! elkarteak
deituta, lehengo ostiralean,
abenduaren 4an, elkarretara-
tzea egin zen herriko Udale-
txearen aurrean.

Emandako hitza errespeta-
tu. Atez atekoa orain lema-
pean, hainbat herritar bildu
ziren herriko Udal Gobernua-
ri Udalbatzarrean emandako
hitza mantentzeko eskaera
eginez, hau da, Lasarte-Orian
atez ateko hondakinen bilke-
ta sistemaren esperientzia
martxan jartzea. 

Elkarretaratze hau, aurre-
ko asteetan atez ateko bilketa
sistemaren alde burutu ziren
hainbat ekitaldiekin bat zeto-
rren, hala nola, hitzaldi bat. •

Arg.:Txema Valles



Eskaintza
immobiliarioak
• Apartamentua salgai Lasarte-
Orian. Egoera onean dago.Toki
lasaian eta berritu berria. Biko-
tearentzat egokia.
Harremanetarako zenbakia, 657
708 866.

• Landetxe bat saltzen da Alfaro,
Errioxan.Terreno eta igerilekua-
rekin. 2 logela, egongela tximinia-
rekin, sukaldea, komuna eta
portxea.
Harremanetarako zenbakia, 675
702 428.

Salerosketak
• Mountain bike bizikleta bat sal-
gai. 8-10 urteko haurrarentzat da
eta kalitate handikoa. Oso egoe-
ra onean dago. Salneurria 100
eurokoa da. Harremanetarako
zenbakia, 656 781 177.

• Audi 100 bat saltzen da, 250 cc
eta turbo diesela injekzio-siste-
marekin. Baldintza onean eta
ondo zaindua. Harremanetarako
zenbakia, 687 851 713 (Bixente).

Lan-eskaintzak
• Pertsona bat behar da hiru
urteko haur bat zaintzeko. Ikas-
tolan jaso eta bazkaria eman,
eguerditik laurak arte.
Harremanetarako zenbakia, 646
645 445

• Ingeleseko magisteritzako 3.
mailako ikaslea naiz eta lehen
hezkuntzako zein DBHko lehe-
nengo zikloko ikasleei klaseak
emateko prest nago (ingelesa
edota beste ikasgai batzu). Inte-
resatuak deitu zenbaki honetara:
943372874/635720017 Urtzi.

Lan-eskariak
• Klase partikularrak ematen
dira: euskara, lengoaia, matemati-
ka, ingelesa...
Harremanetarako zenbakia, 943
362532.

• Mutil gazte bat eskaintzen da
eraikuntzan, garbiketa edo base-
rri batean lan egitekoa.
Harremanetarako zenbakia, 677
593 772 (Sshakeel).

Bestelakoak
• Ezkontza zein ekitaldietan abes-
teko kantari lirikoa. Interesatua
bazaude maketa bat entzungai
daukat. Harremanetarako zenba-
kia, 690 784 113.

• Katuak oparitzen dira. 6 katu
ditut oparitzeko, hilabete inguru
dute eta arraza arruntekoak dira.
Harremanetarako zenbakia, 647
821 361.

hau eta bestea

Azoka txikiaZorion-agurrak

Oharrak jartzeko:

txintxarri@txintxarri.info • www.txintxarri.iragarkilaburrak.com

Tel.: 943 366858 • Geltoki 4

* Atal honetako oharrak, asteazken eguerdia baino lehen bidali behar dira.

Urteko sasoi esanguratsuena
da hausnarketa hau konparti-
tzeko: jolasak helburu dira
edo eta bitarteko? 

Jendartean eta bereziki
umeek, jolasaren bidez (jolas
librea edo eta jostailuekin
batera egiten den jolasa), zen-
tzuak garatzen dituzte, pertso-
nak ezagutzen ikasten dute,
besteekiko portaerak eta erres-
petu-ohiturak bereganatzen
dituzte, irudimena eta fantasia
lantzen dute, pertzepziorako
gaitasuna eta arreta garatzen
dute, oroimena lantzen dute,
eta abar. Jolasari esker, ingu-
ruarekin komunikatzen ikasten
dute. Besteak beste gainera,
bizi diren jendartearen arauak
eta portaerak ikasten eta bar-
neratzen dituzte. Zentzu hone-
tan, jolasa garrantzi handiko
elementua izango da haurra-
ren garapenean.

Jolasa, umeen ekintza
garrantzitsuenetariko bat da,
haurraren berezko bide natu-
rala da. Jolasa behar dute
ikasteko; azken finean, hauen
bidez, konpartitzen, galtzen,
amets egiten, komunikatzen,
laguntzen, irabazten, errespe-
tatzen... ikasten dute.

Jolas eta jostailuak bitarteko
izan behar dutela defendatzen
dut nik. Bitarteko diren jarrera
eta kontzepzioarekin egin
behar ditugula gure txikienen-
tzako jolas eta jostailu aukera-
ketak uste dut nik, ematen
zaion baino garrantzi gehiago
emanaz gainera. Jostailu kanti-
tateak baino jostailuaren kalita-
tea eta jolasten igarotzen den
denboraren kalitatea dira nire-
tzat garrantzitsuagoak.

Izan daitezela beraz Olen-
tzero eta Mari Domingi-ren
opariak jendartean eta berezi-
ki etxeko txikienen artean
parekidetasuna eta bizikide-
tza sustatuz, etorkizun berri
bat eraikitzeko oraingo tresna.

Neure kabuz

Jolasak eta Jostailuak

Ainara Lasa

Haizea
Zorionak Haizea zure
6en urtebetetzean!
Muxu handi bat etxeko-
en partetik

Naroa
Zorionak printzesa.
Txokomarrubizko 9
muxu.Aitatxo, amatxo
eta Unairen partetik.

Jaiotzak
Luis Martin
De los Santos
Rodríguez,
abenduaren 5ean
Iker Rey González,
abenduaren 3an
Izaro Iriarte Cincunegui,
abenduaren 3an
Leire Sofía Ponce Borjas,
azaroaren 28an

Heriotzak
Jose Mª Lizaso
Lasa,
abenduaren 6an 62
urte zituela
Alejandro Sanz López,
abenduaren 3an 77 urte zituela
Agustina Elicegui Olarra,
azaroaren 25ean 101 urte zituela
José Pando Martín,
azaroaren 25ean 78 urte zituela

Eneritz
Zorionak eta 9 muxu
handi familiaren parte-
tik. Ondo pasa!

Michael
Happy birthday! Ttak!
Asmatu dek! Buckinha-
mea joan aurretik
potea hire kontu!

Hugo
Zorionak zure 1. Urte-
betetzean amona Car-
men, aitona Emilio eta
osaba Ionen partetik.

Maite
Zorionak senarra eta
semearen partetik. Baz-
karia zure kontu!

Osasuna /
Larrialdiak
Osasun Zentroa  . . .943 007960
DYA . . . . . . . . . . . . .943 464622
Gurutze Gorria  . . .943 363953
Udaltzainak  . . . . . . .943 362442
Ertzaintza  . . . . . . . .943 288888
SOS Deiak  . . . . . . .112

Udala
Erregistroa  . . . . . . .943 376055
Euskarako Zerbitzua 943 376184
Kiroldegia  . . . . . . . .943376182
Kulturetxea  . . . . . . .943376181
Bakezko epaitegia  . .943371629
Zerbitzu Sozialak  . .943376179
Zentro Zibikoa  . . . .943363958
KIUB  . . . . . . . . . . . .943361605
Udal euskaltegia  . . .943361621
Obrak eta
zerbitzuak  . . . . . . . .943 376180

Telefonoak
Ostirala, 11
De Miguel, Kale Nagusia 32
Tel.: 943 371151
Larunbata, 12
Acha-Orbea, Hipodromo et. 6
Tel.: 943 363549
Igandea, 13
Acha-Orbea, Hipodromo et. 6
Tel.: 943 363549
Astelehena, 14
Rodriguez, K. Nagusia 42 atzea
Tel.: 943 361774
Asteartea, 15
Gil, Kale Nagusia 24
Tel.: 943 361529
Asteazkena, 16
Acha-Orbea, Hipodromo et. 6
Tel.: 943 363549
Osteguna, 17
Urbistondo, San Frantzisko 1
Tel.: 943 366567

Guardiak

David
Zorionak zure urtebete-
tzean. 7 muxu aita, ama
eta Borjaren partetik.
Ondo pasa maritomasa

Libe
Zorionak printzesa! 2
muxu potolo Enara,
Aitatxo eta Amatxoren
partetik

Ander
Zorionak pottoko zure
1.go urtebetetzean.
Muxu handi bat Asier,
aita eta amaren partetik.



Musika klasikoa edo ahots
musika gustuko duten herrita-
rrek asteburu honetan bi
aukera paregabe dituzte.

Gaur bertan, 19:30ean
Musiké Tekne hari laukoteak
Jesus Guridi eta Juan Crisosto-
mo de Arriaga euskal egileen
lanak eskainiko dituzte.

Hain zuzen ere, egileek
bereziki hari laukote baten-
tzat konposatutako, Cuarteto
nº2 eta Cuarteto nº1, lan
hauek izango dira entzungai
Brigitarren komentuan Danok
Kide elkarteak antolatzen
dituen V. Topaketa Musikalen
barruan.

Honetaz gain azpimarraga-
rria da, laukoteko kidetako bat
herrikoa dugula, Tomas Ruti.
Honekin batera, Izaskun Etxe-
beste biolina, Maider López
biola eta Nuria Nieto txeloa
osatzen dute Musiké Tekne. 

Goi Mailako ikasketak ber-
tan bukatu, Nicanor Zabaleta
eta Ciutat de Manresa lehia-
ketetan sarituak, Diputazio
eta erakunde ezberdinek
bekatuta nazioartean ikaske-
tak burutu dituzten laukotea
dugu. Maila handikoa, beraz. 

Ahots musika
Bihar arratsaldean, berriz,
ahots musika uztartzen duen
hitzordu berezia dago.

Batetik, San Pedro elizako
parrokiaren 440. urteurrena-
ren ospakizunen barruan,
19:30ean, Laura Ortigosa
sopranoak eta Miroslaw Gors-
ki klabezin joleak kontzertua
eskainiko dute parrokian.

Bertan, XVII eta XVIII.
mendeko egile handien doi-
nuak, hala nola, Vivaldi,
Haendel edo Pergolesiren
lanak entzungo dira garaiko

instrumentua zen klabezinaz
lagunduta.

Bertan behera
Bestalde, Kultura sailak Kutxa-
ren babesarekin, larunbatean

Manuel Lekuona kultur
etxean antolatutako kontzer-
tua, Oñatiko Ganbara Abes-
batzak eskaini behar zuena,
hain zuzen ere, bertan behera
geratu da. •

albisteak

Jostailu mailegua ludotekan
Partxisa, nor da nor, Pirritx eta
Porrotxen diskak, CD-Romak,
puzzleak... mahai jolasak eta
arau jolasak ugari daude mai-
leguan asteazkenetik, aben-
duaren 18tik aurrera Amaraun
Ludotekan. 

Zerbitzu honetaz baliatze-
ko, karneta egiteko argazkia
baino ez duzu eraman behar
"doaneko zerbitzu honi esker
aste betez jolasak etxean edu-
kitzeko aukera eskaini nahi
dugu" aipatu dute Ludotekatik.

Liburutegi batek egiten
duen gizarte zerbitzuaren
antzeko funtzioa egitea dute
helburu "umeak jostailuetaz
nekatzen dira eta hori ez gerta-
tzeko sistema eraginkorra dugu
maileguarena."

Zerbitzu hau orain arte
ludotekako bazkideentzat
zegoen eskuragai "oso espe-
rientzia arrakastatsua izan da,
umeak gustura ibili dira." 

Era honetara, jostailuak eza-
gutzera eman nahi dituzte
Ludotekatik, baita hauek etxera
eraman ditzaten bultzatzea ere.
"Jolas guztiak ez dira berdinak,
nabaritzen dira zeintzuk diren
erakargarriago," adierazi digute. 

Jolas ugari dago, 2 eta 8 urte
bitartekoentzat, adinaren arabera
batzuk edo beste aukeratu dai-
tezke. Zenbat eta jostailu gehia-
go ezagutu, gaitasun ezagutza
eta eduki gehiago barneratzeko
aukera izango dute haurrek.

Euskarazko produktuak
Honetaz gain, Gabonei begira,
aholkularitza zerbitzua jarriko
da martxan Ludotekan. 

Euskarazko produktuen
katalogoa argitaratu berri da eta
gurasoei bertan dauden produk-
tuak hurbiltzea da helburua. 

Askotan euskarazko pro-
duktuak non erosi ez dakite
gurasoek, "guk produktu gehie-
nak ludotekan ditugu, beraz
ikus ditzakete, probatu eta era-
baki zer eskatu Olentzerori." 

Era honetara, euskarazko
produktuen erabilera sustatu
nahi dute. Euskaldunak dire-
nei produktu hauen balioa
erakutsi, eta bestetik, euskare-
kiko harreman bakarra ikasto-
la dutenei "etxeko lanaz gain,
euskarak gozamenerako balio
duela erakutsi ere. Jostailuak
erdarazko bere baliokideak
dituen funtzio berak ditu. Jolas
hauek gainera hizkuntza lan-
tzeko oso baliagarriak dira."

Jolas zaharrak, bizi berria
Askotan ez dakigu zer egin
jolas zaharrekin, baina horien

bizitza ez da amaitu.
Horregatik, Amaraun

Ludotekak jostailu zaharrak
bilduko ditu iparraldeko ikas-
toletara edota elkarte ezberdi-
netara bideratzeko.

Euskaraz zein erdarazko
jokoak badute bizi berri bati
ekiteko aukera, emaiozue
zuek aukera!

Ordutegiak
Era honetara, Ludotekako mai-
legu sistema asteazkenetan,
arratsaldeko 19:00etatik
20:00ak bitartean egongo da
urte osoan zehar. 

Euskarazko produktuei
buruzko informazio jasotzeko
baita jolasak eramateko ere,
abenduan zehar astelehenetik
ostiralera mailegu sistemaren
ordutegi berdinean. 

Baina abenduaren 22tik
aurrera, goizeko 09:00etatik
eguerdiko 13:30etara egongo
da zabalik. 

Urtean zehar ere, bi zerbi-
tzu hauek erabiltzeko aukera
egongo da, asteazkenetan
maileguekin batera.

Gazteburua
Bestalde, bihar, abenduaren
12an, Gazteburuen bigarren
saioa antolatu da. Honetan,
gaztetxoak piratak bihurtuko
dira altxorraren bila. 

Hitzordua, arratsaldeko
16:00etan dute gaztetxoek,
Atsobakar auzo parkean, itsa-
sontziaren parkean. Eguraldi
txarra eginez gero, Gaztebu-
rua Ludotekan egingo dela
jakin arazi dute Ttakuneko
Aisia sailetik. •

Aukera handia dago euskaraz aisialdiaz gozatzeko, eta euskarazko produktuen katalogoari esker, hori erakutsi nahi da.

Musika klasikoa ikusgai

MERKA2SANMARKOS

Bigarren eskuko
azoka igandean
Dorre Parkean
San Markos Mankomunita-
teak antolatzen duen bigarren
eskuko azoka, Merka2San-
Marcos Dorre Parkean egon-
go da igande honetan
goizeko 10:00etatik eguerdi-
ko 14:00etara 

Ekimen hau herritarrek
berrerabilera-esperientzia prak-
tikoa edukitzeko aukera izateko
egiten du Mankomunitateak.

Honela, jantziak, liburuak...
bigarren eskuko hainbat pro-
duktu erosteko aukera egongo
da merkatu berezi honetan eta
egoera onean gainera.

14 karpa jarriko dira guz-
tira eta hauetaz gain, infor-
mazio-puntua izango da.
Bertan, hiri-hondakin gutxia-
go sortzeko informazioa
eskuratu ahalko da.

Era berean, antolatzaileek
jakin arazten dute, eguraldi
txarra egingo balu, Michelin-
go Kirol guneko frontoira
mugituko dela azoka. •

ESPETXE PASTORALTZA

Presoentzako
produktuen bilketa 

Eguberri hauetan gertutasuna
sentiarazi nahi die Lasarte-
Oriako Espetxe Pastoraltzak
espetxeratu eta haien familiei.

Horretarako, produktu bil-
keta antolatu dute hurrengo
astelehen eta asteartean (hila-
ren 14 eta 15), San Pedro
Parrokiko etxean 18:00etatik
19:00etara.

Produktuak barruko arro-
pa berria, galtzerdiak, tabako
gorria, metxeroak, hortzetako
pasta eta eskuilak, gutun aza-
lak eta zigiluak, dutxarako
xaboia, desodorante-barra
azazkal-moztekoak, pilak,
turroi biguna edo dutxarako
txankletak izan daitezke.•

ELKARTASUNA

Eskolako materiala
lortzeko afari
solidarioa
Urtero legez, Lasarte-Oriako
parrokietako Misio taldeek
afari solidarioa antolatu dute.
Bihar, gaueko 21:00etan
izango da Zumaburuko Aran-
tzazuko Amabirjinaren eliza
azpiko lokaletan.

Afarian lortzen den dirua-
rekin, Guatemalako Fe eta
Alegría eskoletara edukiontzi
bat bidaliko da, non eskolako
materiala eta ordenagailuak
egongo diren. 

Parrokietako Misio taldeek
herritar guztiei luzatzen die
afarirako gonbita. •

Musiké Tekne hari laukoteak Guridi eta Arriagaren lanak eskainiko ditu.

Arg: Unanue



albistea

04 txintxarri • 2009-12-11 • 825. zk.

“Iazko jardunaldiek ekologis-
moa izan zuten ardatz nagusia.
Hauetan nekazaritza ekologi-
koaren berri eman zen eta Egu-
berrietako egunetan kontsumo
arduratsua sustatu nahi zen,
kontsumismoa alde batera
utziz,” aipatu digute Ingurume-
na, Kontsumo, Merkataritza eta
Osasun Sailetik.

“Aurten, aldiz, Eguberrieta-
ko sukaldaritzako errezetei
garrantzia eman zaie, gastro-

nomiak gure gizartean sortzen
duen interesagatik eta egun
gauden egoera ekonomikoak
guk iaz sustatzen genuen kon-
tsumo arduratsu eta arrazoizko
hori bideratzen duela uste bai-
tugu,” gaineratu dute.

Jardunaldiak
Era honetara, Ingurumena,
Kontsumo, Merkataritza eta
Osasun Sailak Eguberrietako
sukaldaritza errazeko jardunal-
diak antolatu ditu hurrengo
asteko astelehenetik ostegune-
ra, arratsaldeko 19:00etatik
aurrera kultur etxeko hitzaldi
aretoan.

Lau egun hauetan herriko
bi jatetxek, Goiegi eta Dana
Ona, eta bi komertziok Orma-
zabal Loradenda eta Labe
Goxo okindegia eta gozotegiak
Eguberrietarako proposamenak
emango dituzte. 

Gainera, iaz ez bezala,
herriko bi jatetxeetako sukalde-
buruek, errezetak nola egin
erakutsiko dute hitzaldi areto-
an jarriko den sukaldeari esker.

Proposamenak
Ondoan azaltzen dugun beza-
la, astelehenean, Ormazabal
loradendako lagunek etxea,
Eguberrietako zuhaitza eta
mahaia apaintzeko ideiak
emango dituzte.

Goiegi jatetxeko Juan Luis
Eizmendi sukaldeburuak,
berriz, menu erraza prestatu-
ko du asteartean, Txirlak eta
muskuiluak barazkiekin,
marinel saltsan eta Bakailao-
carpaccioa.

Asteazkenean Dana Ona
jatetxearen txanda izango da.
Erromes-maskorra neguko boi-
lurrarekin eta Pagausoa bi ego-
salditan prestatuko ditu Alberto
Rodriguez sukaldeburuak.

Eta, azkenik, askarietan
bezala, postre gozoak, Esne-
gain eta intxaur turroia eta
Mazapanezko irudiak, nola
egin erakutsiko du Labe Goxo
okindegia eta gozotegiko Jose
Manuel Acedok. 

Beraz, animatu eta gertura-
tu kultur etxera, asko ikasiko
duzue eta!•

Sukaldaritza errazeko jardunaldiak
❚ Abenduaren 14tik 17ra antolatu dira jardunaldiak kultur etxeko hitzaldi aretoan

Kultur etxeko hitzaldi aretoan, 19:00etan

Abenduaren 14an,
astelehena

Gure eguberria apaintzeko
ideiak

Ramón Ormazabal lore-saltzailea
Ormazabal Loradenda

Abenduaren 15ean,
asteartea

Txirlak eta muskuiluak baraz-
kiekin, marinel saltsan
Bakailao-carpaccioa

Juan Luis Eizmendi Sukaldeburua
Goiegi Jatetxea

Abenduaren 16an,
asteazkena

Erromes-maskorra neguko
boilurrarekin

Pagausoa bi egosalditan

Alberto Rodríguez Sukaldeburua
Pilar Arteaga Aretoburua 
Dana Ona Jatetxea

Abenduaren 17an
osteguna

Esnegain eta intxaur turroia
Mazapanezko irudiak

José Manuel Acedo Gozogilea
Labe Goxo okindegia eta gozotegia

Eguberrietarako sukaldaritza
errazeko jardunaldien egitaraua

Eguberriak ate joka ditu-
gu. Horregatik, urtero
legez, Lasarte-Oriako

Udaleko Ingurumena, Kon-
tsumo, Merkataritza eta Osa-
sun Sailak Eguberrietako
sukaldaritza errazeko jardu-
naldiak antolatu ditu aben-
duaren 14tik 17ra. Lau egun
hauetan etxea nola apaindu
daitekeen ikasteaz gain, Egu-
berrietako egun seinalatueta-
ko afari eta bazkarien menua
prestatzeko proposamenak
emango dituzte, baita nola
egiten diren azaldu ere.

Aurreko edizioetan bezala, sukaldea jarriko da hitzaldi aretoan jatetxeek errezetak nola egin bertan azaldu dezaten.

Zeintzuk dira turismoarekin
lotura duten kalitate-sistema
eta programen aldeko apustua
egiteko arrazoi nagusiak?
Informazio eta harrera departa-
mentuetan, zein Convention
Bureaun, Q kalitate Turistikoa
ezartzearen arrazoi garrantzi-
tsuena, barneko kudeaketa
hobetzen duela izan da. 

Izan ere, bertako langilego
osoa inplikatzen bada,  bezero-
arekiko arreta ere hobetzen da.

Zuen erakundeari zer nolako
abantailak eman dizkio kalitate
turistikoaren ziurtagiri sistema
izateak?
Prozesuan egon daitezkeen ger-
takariak azkar eta modu eragin-
korrean antzematen laguntzen
digu, aurre-ikusteko eta zuzen-
tzeko neurriak errazago ezar-
tzea ahalbidetuz, eta horrela,
gure bezeroei zerbitzu onena
eskainiz. 

Zeintzuk dira erakundearen
barne antolakuntzan, kudeake-
tan eta azpiegituretan hobe-
kuntza nagusiak? 
Alde batetik, erakundeko per-
tsonal ororen inplikazioa izan
dugu proiektu honetan, horrek
dakartzan onurekin.

Bestetik, lan instrukzio eta
prozesuen sistematizazioari
esker, bezeroarekiko jokabide
eta praktika onen eredu mini-
moak ezarri ditugu.

Eta azkenik, azpiegiturei
dagokionez, aniztasun funtzio-
nalari dagozkion arloak kon-
tuan eduki dira, adibidez,
kiribil magnetikoa martxan
jarriz, urritasuna jasaten duten
pertsonentzako arreta gune
berezia ezarriz eta abar. 

Bezeroaren gogobetetzea hel-
buru duten hobekuntzak ere
txertatu dituzue... 
Bezeroen iradokizun-proposa-
men eta inkesten sistema bat
ezarri da. Hauen asetasunean
zuzenean eragiten duten arlo
ezberdinei buruz galdetzen
zaie eta lortutako emaitzei
begiratuz, zerbitzua hobetzeko
beharrezko neurri edo erantzu-
nak jartzen dira martxan. 

Zer esango zenieke turismoan
ari diren profesionalei Kalitate
turistikoaren "Q"a lortzearen
garrantziaz jabetu eta haren

bila abiatu daitezen?
Kalitate Turistikoaren sistema
integralarekin lanean dihardu
Donostia Turismok, beti ere,
helmuga gisa hobekuntzak lor-
tzeko. Helburua, bere kalitatea-
rengatik ezaguna edota
ezagutzeko modukoa den hel-
muga bat da lortzea da, horre-
tarako erakundearen egitura
ezberdinetan Jokabide On eta
Egokien Gidaliburuak txertatu
eta helmuga horren turismo
baliabide ezberdinei bultzada
emanaz.

Enpresariei gomendatuko al
zenieke kalitate ziurtagiria
duten sistemaren batekin lan
egiteko?
Duda izpirik gabe. Barneko
antolakuntzaren hobekuntza
lortzeaz gain, gure bezeroen
benetako beharrak kontuan
hartzera eramaten gaitu, eta
horrela, hauen beharretara mol-
datzeko aukera izango dugu. 

Q ziurtagiria jartzeko prozesuak
zure erakundearen lehiakorta-
suna areagotzen duela uste al
duzu?
Dudarik gabe. Gaur egun, kali-
tatezko zerbitzu baten irudia
emateaz gain, kalitatezko zerbi-
tzua eskaini behar da. Egun bizi
dugun inguru eta egoeran, kali-
tate ziurtagiriek abantailarekin
lehiatzeko aukera eskaintzen
dute. 

Kudeaketa planean landu eta
ezarritako konpetentzietatik,
zeintzuk nabarmenduko zeni-
tuzke?
Bezeroaren betetasunarekiko
interesa, eta hobekuntzaren
bideko kultura gehienbat.

Kalitatearen kultura zabaltzeko,
zein aldaketa txertatu duzue
jada eta zein txertatzeko asmoa
duzue? 
Sistemaren berrikusketa iraun-
korra, hau da, Q kalitate ziurta-
giriak derrigortzen dituen
prozesu guztien etengabeko
berrikuste eta egokitzapenak. 

Gainera, SICTED programa-
ri esker, gure helmugaren kali-
tatearekin konpromezua dugu,
kalitatezko helmuga bikaina
eskaini ahal izateko helmuga-
ren kalitatearen hobekuntza
kudeatzen duen erakunde gisa
ari gara lanean. •

Kalitate turistikoaren “Q”a
DONOSTIA TURISMO Manu Narvaez Donostia Turismoko zuzendari eta gerentea

Manu Narvaez, Donostia Turismoko zuzendari-gerentea

• Jarduera onak
Kalitatearekiko sentsibiliza-
zioa eta konpromisoa, turis-
mo sektoreko profesionalei
zuzenduta.

• Kalitate Turistikoaren Q
programa
Kalitate kudeaketa sistema-
ren ziurtagiria. Bezeroen
satisfakzioa aurreikuspenak
beteko dituzten bermea.

• EFQM bikaintasunaren
eredua
Kalitatearekiko bikaintasuna
antolatzaileen eskura uzten
duen programa.

Eusko Jaurlaritzak “Basquetour” Euskal Turismo Agentziarekin batera, eta
Euskalitekin elkarlanean, enpresarien esku jarri ditu hainbat baliabide eta beha-
rrezko den laguntza lehiakortasunean irabazteko, honako programa hauen bitartez:

JAR EZAZU KALITATE TURISTIKOAREN Q-A
ZURE MERKATALGUNEAN

94 607 75 86    /    94 404 74 70
www.turismoa.euskadi.net    /    www.euskalit.net     

“Kalitatezko zerbitzu baten irudia emateaz gain, kalitatezkoa ere behar du”

Kiroletako agenda

Larunbata 12

10:00etan, Ostadar-Luberri
(Emakumezkoen KDT F-11)
Michelinen.
11:30ean, Ostadar-Kostkas M.B.
(Infantil txikiak, txapeldunen
fasea) Michelinen.
13:00etan, Ostadar-Sanse
(Partehartze infantilak) 
Michelinen.
15:30ean, Texas Lasartearra-
Sanse  (I. Jubenila) Michelinen.
17:15ean, Texas Lasartearra-
Hernani  (I. Erregionala) 
Michelinen.

12:00etan, Hernani Real Tan-
ger-Ostadar  (I. Jubenila) 
Zubipe, Hernanin.
17:30ean, Amara Berri-Ostadar
(Erregional Gorena) Martutene,
Donostian.
18:30ean, Elgoibar-Ostadar
(Jubenilen Ohorezko Maila, igoe-
ra fasea) Mintxeta, Elgoibarren.

Igandea 13

10:30ean, Ostadar-Añorga  
(I. Kadetea) Michelinen.

10:00etan, Tolosa-Ostadar
(Alebinak) Zubipe, Hernanin.
11:30ean, Hondarribia-Ostadar
(Infantilen Ohorezko maila,
kopa) Ondartza, Hondarribin.
17:30ean, Amara Berri-Ostadar
(Emakumezko Erregionala )
Martutene, Donostian.

Larunbata 12

16:00etan, Spartak de Obelix-
Paulaner Trintxerpe  (III. Maila)
Cesar Benito, Donostian.

Larunbata 12

17:45ean, ISU Leihoak-Zarautz
(Gipuzkoako Liga, I. Maila) 
Kiroldegian.

19:15ean, Euskalduna-Aldaz H.K.
(Nazional B maila) Allurralde,
Andoainen.

HERRIKO TXAPELKETA

Michelingo areto-futboleko
gunean

Ostirala 11

20:30ean, Danena-Buenetxea

Larunbata 12
09:15ean, Naiban-Ilargi
10:15ean, Izkiña-Goiz Argi
11:15ean, IOB H.K.-ISU Leihoak
12:15ean, Epel-Obelix
13:15ean, Biyona-Siglo XX
15:00etan, Viña del Mar-
Morrison
16:00etan, Lekuona Mena-
Mingallon
17:00etan, Izarra-Jalai

Igandea 13

10:00etan, Okela-Ainhoa
11:00etan, Tragoxka-Oria kris.

Larunbata 12

20:00etan, Zarautz-Jalai
(Gizonezko seniorrak) 
Antoniano kiroldegian, Zarautzen.

Larunbata 12

16:00etan, Gazteleku 2-Intza 2
(Eskuz banaka alebinak 2. Urtea)
Michelinen.
16:00etan, Antiguako 4-Intza 3
(Eskuz banaka alebinak 2. Urtea)
Michelinen.
17:30ean, Intza-Mundarro
(Eskuz binaka III. Seniorra)
Michelinen.

10:00etan, Mundarro 2-Intza
(Eskuz banaka II. Seniorra) 
Irurako Trinketa, Iruran.
16:00etan, Intza 5-Urnieta 2
(Eskuz banaka infantila 2. Urtea)
Urnietan.
16:00etan, Intza 6-Hernani 4
(Eskuz banaka infantila 2. Urtea)
Urnietan.

Larunbata 12

17:00etan, LOKEko atletek
partaidetza mugabeko probetan
parte hartuko dute Anoetako
belodromoan.

Larunbata 12

16:00etan, Buruntzaldeko Ige-
riketa Taldeko gaztetxoek San
Esteban Sarian parte hartuko
dute, Oiartzunen.

❚ IGERIKETA ❚

❚ ATLETISMOA ❚

❚ PILOTA ❚

❚ SASKIBALOIA ❚

❚ ARETO-FUTBOLA ❚

❚ FUTBOL 7 ❚

❚ FUTBOLA ❚

Ostadar Kirol Fundazioak
bazkide kanpaina hasi du

Ostadar Kirol Fundazioak aste
honetan 2010. urteko bazkide
kanpainari ekin dio.

Elkarte lasarteoriatarrak 27
urte daramatza herriko kirola
sustatzen eta elkarteko ordez-
kariek esan dutenez, "kirol
egitasmo honekin jarraitu
ahal izateko bazkideen babe-
sa eta laguntza ezinbestekoa
da. Horregatik, urtero bazkide
kanpaina kaleratzen dugu."

Era honetara, Ostadarrek
kirol egitasmo honen partaide
izatera gonbidatzen ditu

herritar guztiak. 
Bazkide txartela egin nahi

duenak elkarteak Geltoki
Kalea 25 zenbakian duen
egoitzan egin beharko du,
astelehenetik ostiralera arra-
tsaldeko 16:00etatik
20:00etara. 

Bazkide egiteko azken
eguna abenduak 23a izango
dela ohartarazten du kirol
elkarteak. 

Otarraren zozketa
Honetaz gain, urtero bezala,

Ostadarrek otar bat zozketatu-
ko du bazkide guztien artean. 

Beraz, guztiak adi aben-
duaren 23an 20:00etan, Osta-
darreko atean eta
www.ostadarkf.org helbidean
zenbaki irabazlea jarriko
baitu elkarteak.

Bulegoa itxia
Era berean, Ostadarretik jaki-
narazi dute bulegoa itxita
egongo dela Gabon bezpera-
tik, abenduaren 24tik urtarri-
laren 10era arte. •

Lasarte-Oriako Kirol Zerbi-
tzuak 2010 urtean Kirol
Guneko frontoia eta pista,
kiroldegiko pista edo trinketa
urte osoan zehar, uztaila eta
abuztua izan ezik, zenbait
ordu eta egunetan alokatzeko
aukera eskaintzeko asmoa du
jakin arazi duenez.

Eskainiko diren orduak eta
erabiliko diren arauak ezagu-
tu nahi dutenek dagokien ins-
talazioan kontsulta egin
dezakete.

Interesa duten erabiltzai-
leek eskaera egin behar dute,
izena, abizena, telefono zen-
bakia, abonu zenbakia eta
eskatu nahi duen eguna eta
ordua esanaz, alokatu nahi-
duten instalazioaren harreran. 

Abenduaren 20a da
eskaera egiteko azken eguna.
Izan ere, orduen banaketa
zozketa bidez egingo baita,
abenduaren 21ean 19:00etan
Udal Kiroldegian. •

Kirol instalazioak urte osoan alokatzeko
aukera emango du Kirol Zerbitzuak

Besteak beste, trinketa urte osoz alokatzeko aukera izango dute herritarrek.

Abenduaren 23ra arte egongo da Ostadarreko bazkide kanpaina irekia.Animatu eta egin bazkide.Arg.: Itziar Carrasco



Egunero
Erakusketa
SOKA ARTEAN, argazki erakuske-
ta. Zirikaren argazkiak. Jalgin.

Erakusketa
Amnistia Internacional erakun-
dearen DEFENSORES erakusketa.
Kulturetxean, 12:00etan.

Erakusketa
NICU BARB ETA DANIELE MARELE-
ren Adierazpen konposatua
erakusketa abenduaren 12tik
19ra bitartean. Kulturetxeko
kafetegian, 18:00etatik
21:00etara.

Ostirala, 11
Hitzaldia
ZER DA KIROPRAKTIKA? izenbu-
ruko hitzaldia emango du Ana
Echeveste doktoreak. Kulture-
txean, 19:00etan.

Kontzertua
Danok Kide elkarteak antolatu-
tako V. TOPAKETA MUSIKALEN 2.
SAIOAn Musiké tekne hari lau-
kotearen kontzertua. Brigita-
rren komentua, 19:30ean.

Kontzertua
FUSIONK!!! TALDEAren emanaldia
gazte kontzertuen barruan.
Bertan indie electro countrya

entzun ahalko da. Kulturetxeko
kafetegian, 20:00etan.

Larunbata, 12
Kontzertua
PARROKIAREN 440 URTEURRENARI

AMAIERA emateko Laura Ortigo-
sa Soprano dramatikoa eta
Miroslaw Gorski klabezin
jolea. XVII eta XVIII. Mendeko
lanak eskainiko dituzte. San
Pedro parrokian, 19:30ean.

Kontzertua
Kutxaren babesarekin, OÑATI-
KO GANBARA ABESBATZA. Kultu-
retxean, 20:00etan.

Igandea, 13
Kontzertua
GOIATZ IRAZABAL ETA ASIER EIZA-
GIRRE Lasarte Oriako Udal
Musika Eskolako txistu ikasleek
Donostiako Udal txistulariekin
joko dute. Donostiako konsti-
tuzio plazan, 12:15ean.

Zinea
G-FORCE haurrentzako filma
ikusgai. Sarrera: 3,15 euro.
Kulturetxean, 17:00etan.

Astelehena 14
Jardunaldiak
SUKALDARITZA JARDUNALDIAK

Udaleko merkataritza sailak
antolatuta, 14tik 17ra bitar-
tean. Kulturetxean, 19:00etan.

Asteazkena, 16
Hitzaldia
ZIGORTZEA BEHARREZKOA AL DA

HEZTEKO? Enkarni Gomezen
eskutik, Nola hezi gure sema-
alabak zikloaren barruan.
Villa Mirentxun, 18:00etan.

Kontzertua
UDAL MUSIKA ESKOLAk Gabone-
tako kontzertua eskainiko du.
Kulturetxean, 19:00etan.

Osteguna, 17
Zinea
CUSCUS filma Okendo Zinema
Taldearen eskutik. Sarrera: 4,15
euro. Kulturetxean, 21:30ean.

Ostirala, 18
Antzerkia
LAS VACACIONES DE JOSEFA lana
Antzerkia bultzatuz programa-
ren baitan. Sarrera: 12 euro.
Kulturetxean, 20:00etan eta
22:00etan, GAZTELANIAZ.

Antzerkia
KLOWNTUZ! MENDIA! antzezla-
na Kili-Kolo taldearen eskutik.
Jalgin, 22:30ean, EUSKARAZ.

Olentzeroko entsaioak
Olentzeroren etorrera dela-eta,
Lasarte-Oriako inguruko base-
rrietan barrena kantari atera
nahi duenak aurten ere aukera
paregabea izango du Erketz
EDTekin. Horretarako bi
entsaio antolatu dituzte, bata
gaur, abenduaren 11n eta bes-
tea hurrengo ostiralean, 18an.
Entsaioak Zumaburu eskolan
izango dira 20:00etan.

Bertsolari Txapelketara joa-
teko autobusa
Igande honetan ospatuko da
BECen Bertsolari Txapelketa
Nagusia eta bertara joateko
autobusa Urbil merkatalgune-
ko aparkalekutik goizeko
08:15ean aterako da. Jarritako
ordua baino ordu laurden
lehenago agertzea eskatzen
du antolakuntzak.

Margo eskolik ez gabonetan
Lasarte-Oriako Bizilagunen
Elkarteak antolatzen duen
marrazketa eta margo eskolak
jakinarazi nahi du, abenduaren
25 eta 2an eta urtarrilaren 1, 2
eta 6an ez dela klaserik egon-
go kulturetxea itxita dagoelako.

Euskal Inauterien konpartsa
Euskal Inauterien konpartsako
antolatzaileek jakin arazi nahi
dute entsaioak hasi direla.
Hauek Landaberri BHIko egoi-
tzan egingo dira astearte eta
ostegunetan 20:00etatik
21:00etara. Animatu zaitezte
parte hartzera!

Beltzak taldeko loteria
Beltzak Rugby taldeak gabo-
netako loteria salgai jarri du.
Boletoak eskuratzeko aukera
Jalai tabernan izango duzue.
Rugby taldeko kideek ere
izango dituzte boletoak sal-
tzeko, beraz, edo Jalai taber-
nan, edota rugbyko kide bati
eskatu zure boletoa. Loteriari
esker lortzen den diru guztia
Beltzak Rugby eskolarentzako
izango da.

EHNArekin arazoak izan
badituzu
EHNArekin arazorik izan badi-
tuzu edo/eta informazio gehia-
go nahi baduzu, harremanetan
jarri zaitezke posta elektroniko
honetan lasarte@baieuskalhe-
rriari.org. Ez izan dudarik eta
bidali mezua lasai asko!

Multimusikalari laguntza
Multimusikalari laguntzeko
antolatzaileek bonoak jarri
dituzte salgai tabernetan. Bi
bono mota daude, Kuadrillen-
tzako 50 eurotakoak eta bana-
koa 20koa. Errifak ere aterako
dituzten, herriko jatetxe batean
bi pertsonentzako afaria zozke-
tatuz. Honetaz gain kontu
korronte honetan ere dirua
sartu dezake nahi duenak:
2101 0048 20 0125573386.
Animatu zaitezte Multimusika-
la aurrera ateratzen!

XVII. Jaiotzen Lehiaketa
Danok Kide Guraso Elkarteak
Jaiotzen Lehiaketako XVII. edi-
zioan parte hartu nahi duenak,
jaiotza abenduaren 19an eta
20an, Guraso Elkarteak Blas de
Lezo kalean duen egoitzan utzi
behar du, arratsaldeko
18:00etatik 20:00ak bitartean.

Gogoratu, banaka nahiz
taldeka hartu daitekela; egin-
dako jaiotzaz aparte, gutuna-
zal batean egileen izenak
sartu behar dira eta azalean
parte-hartzaile edota taldearen
adina idatzi behar da; jaio-
tzak, gehienez, 80x60 zmtako

dimentsioak izan ahalko ditu
eta ez da onartuko hondo sen-
dorik ez duen jaiotzarik, ezta
lehiaketa honetara aurreko
urteetan aurkeztutakorik ere.

Haurren bi zapata agertu
dira
Bata urdina da eta Hipodromo
etorbidean topatu zuten orain
egun gutxi. 19 zenbakikoa da
eta Bubble bobble markakoa.
Berri-berria dago. Bestea
berriz, Lasarte-Oria Bai! Kro-
seko egunean, azaldu zen
Jalgi kafe-antzokian. Marroia
da eta 3-6 hilabeteko haurren-
tzako da. Zapatak Ttakuneko
bulegoan jaso daitezke.

Ordulari bat galdu da
Orain egun gutxi emakumez-
koen ordulari bat galdu zen
herriko erdigunean. Korrea
beltza du eta borobila da.
Topatu duenak mesedez,
deitu dezala telefono honeta-
ra: 943 362632.

agenda

Oharrak

IRANEN PIL-PILEAN ETA GU... SALTZAN izeneko diaporama eskai-
niko du Oihana Pagolak. Zabaletako Aste Kulturalaren bar-
nean kokatzen da emanaldi hau.
7 emakume joan ziren Iranera, hauteskundeak eta geroko
egoera nahasi hortara. 

GAUR, OSTIRALA 11

ZABALETA AUZOAN, 19:30EAN

Irani buruzko diaporama Zabaletan

Oharrak jartzeko:
Tel.: 943 366858
txintxarri@txintxarri.info
txintxarri@ttakun.com

Liburutegiko ordutegia
Astelehenetik ostiralera

10:00etatik 13:00etara eta 17:00etatik 21:00etara
Larunbatetan, 09:30etik 13:00etara

Manuel Lekuona kulturetxea • Geltoki kalea 18 • Tel.: 943 376181

Ostiralero programa!
FMko 105,5 ean izango gaituzue
ostiralero 9:45etik 11:45era.

Gurekin ondo pasatuko duzuelakoan, ostiralera arte!

Esazu irratiko programazioa

Egunkariaren alde
elkarretaratzea
Lasarte-Orian

Egunkariari atxiki-
mendua adierazteko
argazki kolektiboa 

astelehenean, hilaren
14an, 19:30ean

Sagardotegi kalean

Azaldu zaitez!

Hilaren 19ko Bilboko
manifestaziora autobusa
antolatuko du Ttakunek

www.egunkaria.info

Munduan libre
bizi ahal izateko
Egunkaria libre
munduan bizi
ahal izateko

"Ezin da maitatu ezagutzen ez dena"
Apirilean abiatu ziren

Argentinara Nekane
Atxaga, Joxe Goikoe-

txea, Josune Lizeaga eta Alex
Tetuan. Azken honekin egon
gara, bidaiaren nondik norako-
etan bustitzeko. Hemen udabe-
rrian ginen bitartean,
udazkenera egin zuten salto.
Eguraldi ona, beroa, 30º ingu-
rukoa, eta Patagonian, elurra.
Tenperatu aldaketa ikaragarri
honek, ez zizkien Argentinak
dituen paraje natural ederretaz
disfrutatzeko gogoak gutxitu.
Iparraldean, hegoaldean, puntu
batetik bestera 5.000 kilometro-
ko distantzia duen lurralde hau
hiru astetan  zeharkatu zuten.

Zergatik Argentinara?
Hizkuntzaren aldetik ez zizki-
gun mugarik ezartzen, eta
hori lagungarria da oso.
Komunikatu ahal izatea pare-
gabea da. Honetaz gainera,
mendizaleak gara, eta mendi-
zale batentzat paraje ikaraga-
rriak daude bertan; Iguazu,
Usuaya, Perito Moreno...
Argazkiak ikusita genituen,

baina han egotea ... zirraraga-
rria da oso!

Ba al dago hiru astetan
Argentina ikusterik ?
Oso handia da, ez du denbo-
rarik ematen. Puntu konkretu
batzuk eraman genituen era-
bakita, eta horretara mugatu
ginen. Argentina Amerikako
bigarren nazio zabalena da,
iparretik hegoaldera 5.000

kilometro daude. Desplaza-
menduak hegazkinez egin
behar izan genituen, eta leku
bakoitzean 3-4 egun egon.

Nolakoa da bertako bizimodua?
Bi eremu bereizi behar dira;
hiriko jendea eta herrietakoa.
Hiriko biztanleak estresatuta
bizi dira, kaletik ikaragarrizko
abailan ibiltzen dira. Errez
antzematen dira turistak Bue-

nos Airesen, kalean zerbait
begiratzeko gelditzen diren
bakarrak baitira. Herrietan
aldiz, askoz l asaiago bizi
dira. Eremu zabalak, basatiak,
kutsadura gutxi, zerua oso
garbi aurkitzen duzu. Hemen-
go panoramaren isla. 

Ze esperientzia ekarri dizu
Argentinan egoteak?
Gure ingurua jaten eta eralda-

tzen ari gara. Argentinak bere
paraje naturalak mantentzen
ditu, eta guk gurearekin jarrai-
tuz gero, hemendik urte
batzuetara, han bakarrik ikusi
ahal izango ditugu.

Alex Tetuani eginiko elkarriz-
keta osoa gure web orrial-
dean irakurri ahal izango
duzue: www.txintxarri.info
helbidean.

“Perito Moreno kontatzen dizutena baino ikusgarriagoa da” dio Alexek. Iguazu kataratak, lantxa hauei esker behetik pasa zaitezke.

Alex Tetuan Argentinan hiru aste egon zen udaberrian paraje naturaletaz gozatzen 


